
Olen syntyny 1981 Täränössä ja kasunu ylös Jierijärvessä, Korpilompolon pohjospuolela, 
mihinkä mie olen tullu takasin jälkhiin ko olen asunu eri paikoissa Ruottissa ja Suomessa 
missä mie olen ollu koulussa ja töissä. Koulutukselta olen teoloogi eksaamila Uppsala 
Universitetiltä, mutta mie olen kansa käyny Turun Åbo Akademilä. Minun eksaamityössä mie 
syvenyin Yliperän kirkkohistuurihaan. Mulla oon kansa takanapäin kirkkomusiikin, 
valtiotietheen ja tornionlaaksonsuomen korkeakouluopinot. 
 
Tuntuu oikein hauskalta ko saapi toimia Tornionlaaksossa, aluheela jolla oon oma kulttuuri, 
kieli ja histuria, johonka Lars Levi Laestadius oon kansa antanu oman osansa. Minun 
toivomus oon ette vielä enämpi ihmisiä Pajala-Kolarin seuvulta, niinku kaukhaisempiaki 
viehraita, huomaisit fiinin kulttuurimiljöön Laestadiuspirtilä. Toivon kansa ette Laestadius-
viikko saisi olla kohtaamispaikka, missä Laestadius ja hänen seuraajitten työn tutkijat saisit 
maholisuuen vaihettaa kokemuksia toisitten kansa ja esitellä heän työn ihmisille. 

